
BO‘LAJAK O‘QITUVCHILARDA 
RISKOLOGIK 
KOMPETENTLIKNI 
SHAKLLANTIRISHNING 
PEDAGOGIK-PSIXOLOGIK 
XUSUSIYATLARI
Jabborova Dilafruz Furqatovna
Navoiy davlat universiteti
Maktabgacha ta’lim kafedrasi v.b.dotsent (PhD)

Annotatsiya: Ushbu maqolada bo‘lajak o‘qituvchilarda riskologik kompetentlikni shakllantirishning pedagogik va psixo
logik xususiyatlari tahlil qilinadi. Ta’lim jarayonining zamonaviy talablaridan kelib chiqib, o‘qituvchining nafaqat bilim 
beruvchi, balki murakkab va noaniq vaziyatlarda mustaqil qaror qabul qila oladigan, barqaror psixikaga ega shaxs bo‘lishi 
lozimligi ta’kidlanadi. Riskologik kompetentlikning mazmuni, turlari, uning pedagogik jarayonda shakllanish mexanizmlari, 
metod va vositalari bayon etiladi. Shuningdek, ushbu kompetensiyani shakllantirishda interfaol usullar, refleksiv yon-
dashuv, shaxsiy-psixologik sifatlar va psixologik tayyorgarlikning o‘rni yoritilgan.

Kalit so‘zlar: riskologik kompetentlik, pedagogik xususiyatlar, refleksiv tafakkur, kontingent risklar, protsessual risklar, 
multidissiplinar yondashuv, intuitsiya va tezkor fikrlash, stress-menejment.
Abstract: This article analyzes the pedagogical and psychological features of the formation of riskological competence in 
future teachers. Based on the modern requirements of the educational process, it is emphasized that a teacher should not 
only be a provider of knowledge, but also a person with a stable psyche, able to make independent decisions in complex 
and uncertain situations. The content, types of riskological competence, mechanisms, methods, and tools for its formation 
in the pedagogical process are described. The role of interactive methods, a reflexive approach, personal and psycholog-
ical qualities, and psychological preparation in the formation of this competence is also highlighted.

Key words: risk competence, pedagogical characteristics, reflective thinking, contingent risks, procedural risks, multidis-
ciplinary approach, intuition and quick thinking, stress management.
Аннотация: В статье анализируются педагогические и психологические особенности формирования рисколо-
гической компетентности будущих учителей. Исходя из современных требований образовательного процесса, 
подчёркивается, что учитель должен быть не только носителем знаний, но и личностью с устойчивой психикой, 
способной принимать самостоятельные решения в сложных и неопределённых ситуациях. Описываются содер-
жание, виды рискологической компетентности, механизмы, методы и средства её формирования в педагогиче-
ском процессе. Также освещается роль интерактивных методов, рефлексивного подхода, личностно-психологиче-
ских качеств и психологической подготовки в формировании данной компетентности.

Ключевые слова: компетентность в области риска, педагогические характеристики, рефлексивное мышление, 
непредвиденные риски, процессуальные риски, междисциплинарный подход, интуиция и быстрое мышление, 
управление стрессом.

KIRISH
XXI asrda pedagogik faoliyat o‘zgaruvchan va murakkab ijtimoiy-siyosiy sharoitlarda amalga oshirilmoqda. 

Bo‘lajak o‘qituvchi nafaqat ta’lim beruvchi, balki muammolarni hal etuvchi, ijtimoiy vositachi va psixologik 
ko‘makchi rolini ham bajaradi. Shu sababli, pedagogik jarayonda duch kelinadigan turli xavf (risk) holatlariga 
ongli yondashish va ularni boshqarish qobiliyati o‘qituvchining muhim kompetensiyalaridan biri hisoblanadi. 
Bugungi globallashuv va tezkor o‘zgarishlar davrida ta’lim tizimida faoliyat yurituvchi pedagoglar nafaqat puxta 
bilimli, balki murakkab, noaniq, xavfli vaziyatlarda to‘g‘ri yo‘l tuta oladigan, mas’uliyatli, barqaror psixikaga ega 
bo‘lishi zarur. Ayniqsa, bo‘lajak o‘qituvchilarni tayyorlash jarayonida ularning riskologik kompetentligini shakl-
lantirish dolzarb masalaga aylanmoqda.

Riskologik kompetentlik – o‘qituvchilik faoliyatida yuzaga keladigan ehtimoliy salbiy holatlarni anglay olish, 
ularni tahlil qilish, oqibatlarini baholash, vaziyatga to‘g‘ri munosabat bildirish va qaror qabul qilish qobiliyatidir. 
Bu kompetentlikning shakllanishi bevosita pedagogik-psixologik yondashuvlarga bog‘liqdir. Bo‘lajak o‘qituv

chilarda riskologik kompetentlikni shakllantirishning pedagogik xususiyatlari – bu ularni pedagogik faoliyatda 
yuzaga kelishi mumkin bo‘lgan noaniq, murakkab va xavfli vaziyatlarda samarali qaror qabul qilishga, xavfni 
baholash va boshqarishga tayyorlashga qaratilgan maqsadli, tizimli ta’lim-tarbiya jarayonining muhim qismi 
hisoblanadi.

MAVZUGA OID ADABIYOTLAR SHARHI
Riskologik kompetentlik – ta’lim jarayonidagi innovatsion faoliyatning kasbiy muammolarini hal qilishda 

namoyon bo‘ladigan, o‘qituvchilarning kasbiy kompetensiyasining tipik shakli hisoblanadi [1]. M. A. Belyayeva 
ta’limga doir risklarni quyidagicha tasniflaydi:
•	 kadrlar bilan bog‘liq risklar ta’lim muassasasining inson resurslarini ifodalaydi. Kadrlar riski pedagog 

xodimlarning kompetensiyalarining normativ talablarga muvofiqligini belgilaydi;
•	 kontingent (shartli) risklar – bilim oluvchilarning miqdor va sifat xususiyatlari bilan bog‘liq risklar. Masalan, 

maktabdagi bu risklar o‘smirlarning darslarni o‘zlashtirishdan orqada qolishi va deviant xulq-atvori bo‘lishi 
mumkin;

•	 protsessual (o‘quv-uslubiy) risklar – bu ta’lim va tarbiya jarayoni bilan birga yuz beradigan, ta’lim sifati-
ning pasayishi bilan bog‘liq risklar. Bu guruh amaldagi ta’lim jarayoni, shu jumladan yangi standartlar va 
texnologiyalarni joriy etish bilan bog‘liq risklarni o‘z ichiga oladi;

•	 imidj risklari – ta’lim muassasasi haqidagi jamoatchilik fikri bilan bog‘liq risklar. Ushbu risklarni tavsiflovchi 
bir nechta jihatlar mavjud. Birinchidan, jamoatchilik fikri pullik asosda ta’lim xizmatlarini ko‘rsatuvchi muas-
sasaning iqtisodiy samaradorligining shartlaridan biridir. Ikkinchidan, o‘quvchilarga ta’lim-tarbiya berishga, 
kasbga yo‘naltirishga ajratilgan mablag‘lar qay darajada o‘z samarasini berdi. Masalan, oliy ta’lim muas-
sasalari uchun bu ko‘rsatkich – bitiruvchilarning o‘z mutaxassisligi bo‘yicha ish bilan ta’minlanganligi [2].
Xavflar bugungi kunda dunyomizning tabiiy qismiga aylanib bormoqda. Xatarlar darajasining ortib borishi 

sabablarini jadal rivojlanayotgan jamiyat, haddan tashqari raqamlashtirish, texnologiyalar va axborotlashtirish 
bilan bog‘lash mumkin. Hozirgi sharoitda ta’lim tizimi xavf-xatarlarga qarshi kurashish uchun yangi avlodlarni 
tayyorlash muammolariga duch kelmoqda. Ian Kennedi, Latham va Jacinto xatarlarni bartaraf etish qobiliyatini 
o‘qituvchilarning kasbiy tayyorgarligining asosiy ko‘rsatkichlaridan biri sifatida ko‘rishadi. Ular riskga moslashish 
qobiliyatini o‘qituvchilarning kasbiy tayyorgarligida muhim ko‘rsatkichlardan biri sifatida ko‘rib, risk-vaziyatlarda 
ishlash to‘g‘risida so‘z yuritadilar. Rossiyalik olimlar Belov va Devisilovlar “noxology” fanini asos qilib olib, peda-
gogik ta’limda risk-o‘ylash kompetensiyasini shakllantirish modeli ustida ishlaganlar. Qozon Federal Universi-
tetida 2013-yildan boshlab sinovdan o‘tkazilgan model kontent komponenti (nazariy va amaliy simulyatsiyalar) 
hamda refleksiv komponentni o‘z ichiga oladi.

E. I. Alekseeva, S. G. Dobrotvorskaya va E. V. Muravyova bir maqolasida riskli fikrlashni shakllantirishning 
pedagogik shart-sharoitlariga urg‘u berilgan. Hozirgi vaqtda tavakkalchilikka asoslangan fikrlash va uni shakl-
lantirish metodologiyasini tushunish masalasi to‘liq ishlab chiqilmagan.

TADQIQOT METODOLOGIYASI
Bo‘lajak o‘qituvchilarda riskologik kompetentlikni shakllantirishning pedagogik xususiyatlari asosiy jihatlari 

bilan keltirilgan. Ta’lim maqsadining yangicha yo‘nalishi. Bugungi kunda ta’limning asosiy maqsadlaridan biri 
– o‘quvchini “eng to‘g‘ri javobni yodlash” emas, balki noaniqlik sharoitida mustaqil qaror qabul qilish, xavf va 
tavakkalni anglash hamda ularni boshqarish qobiliyatiga ega bo‘lishga tayyorlashdir. Bu esa riskologik kompe-
tentlikni shakllantirishning muhim pedagogik jihatidir. Amaliylikka yo‘naltirilgan ta’lim. Riskologik kompetentlik 
nazariy emas, balki amaliy faoliyatda namoyon bo‘ladi. Shuning uchun: case-study (muammoli holatlarni tahlil 
qilish), rolli o‘yinlar, treninglar, simulyatsiyalar, “tahlil – qaror – natija” asosidagi mashg‘ulotlar keng qo‘llaniladi.

Interfaol ta’lim metodlaridan foydalanish. Risk vaziyatlarda to‘g‘ri yo‘l tutishni o‘rgatish uchun interfaol 
metodlar juda samarali: debatlar, klasterlar tuzish, SWOT-tahlil, “Aqliy hujum”, “Fikrlar xaritasi” kabi metodlar 
orqali talabalarda xavfni ko‘ra bilish, tahlil qilish va qaror qabul qilish salohiyati rivojlanadi. Mustaqil fikrlash va 
mas’uliyatni rivojlantirish. Talabalarda riskli vaziyatda mas’uliyatli qaror qabul qilish, natijani oldindan baho-
lash, muqobil yechimlarni ko‘ra olish qobiliyatlarini shakllantirish asosiy pedagogik vazifa hisoblanadi. Bu esa 
o‘qitish jarayonida tashabbus, ijodkorlik va tanqidiy fikrlash salohiyatini rivojlantirishni talab qiladi. Ta’lim jaray-
onida refleksiyani tashkil etish. Risk bilan bog‘liq qarorlar ko‘pincha xato yoki noan’anaviy natijaga olib kelishi 
mumkin. Shuning uchun o‘zini o‘zi baholash, faoliyatni tahlil qilish, xulosa chiqarish, xato va yutuqlarni anglash 
jarayonlarini o‘quv jarayonida muntazam o‘tkazish zarur. Multidissiplinar yondashuv. Riskologik kompetentlik 
faqat pedagogika emas, balki psixologiya, sotsiologiya, menejment, huquq va xavfsizlik kabi fanlar bilan bog‘liq. 
Shu bois, ta’limda kompleks yondashuv talab etiladi.

Pedagog shaxsiyatining o‘rnagi. O‘qituvchi – o‘zi risk vaziyatda qanday munosabatda bo‘lishini ko‘rsa
tuvchi bevosita namuna. Demak, talabalarda riskologik kompetentlikni shakllantirishda pedagogning shaxsiy 
qobiliyati, o‘zini tutishi, emotsional barqarorligi va muammoli vaziyatdagi harakati o‘rnak sifatida xizmat qiladi. 
Bo‘lajak o‘qituvchilarda riskologik kompetentlikni shakllantirishning psixologik xususiyatlari – bu ularning psi
xologik tayyorgarligi, shaxsiy xususiyatlari, emotsional barqarorligi va stress vaziyatlarda to‘g‘ri hamda oqilona 
qaror qabul qilish qobiliyatini shakllantirishga qaratilgan jarayondir. Ushbu jarayon ta’limda nafaqat bilim berish, 
balki shaxsni ruhiy, ma’naviy va professional jihatdan mustahkamlashni talab qiladi.

TAHLIL VA NATIJALAR
Riskologik kompetentlik psixologik nuqtai nazardan quyidagi qobiliyat va xususiyatlar orqali namoyon 

bo‘ladi:

1-jadval: Psixologik jihatlar va ularning izohi
Psixologik jihat Izoh

Kognitiv qobiliyatlar Axborotni tez tahlil qilish, xavfni baholash, natijani bashoratlash.
Emotsional barqarorlik Stressli vaziyatlarda o‘zini boshqarish, ehtiroslarni nazorat qilish.
Intuitsiya va tezkor fikrlash Noaniq holatlarda tez va to‘g‘ri qaror qabul qilish.
Refleksiv tafakkur O‘z harakati va qarorlarini tahlil qilish, xulosa chiqarish qobiliyati.

Shaxsiy-psixologik sifatlarni shakllantirish. Risk bilan bog‘liq holatlarda professionallik, ko‘proq shaxsiy 
psixologik tayyorgarlikka bog‘liq bo‘ladi. Bunda rivojlantirilishi kerak bo‘lgan muhim sifatlar:
1.	 Ishonch – o‘z qarorlariga ishonish va mas’uliyatni o‘z zimmasiga olish.
2.	 Sabr va chidamlilik – murakkab holatlarda o‘zini nazorat qilish.
3.	 Insonparvarlik va muloqotchanlik – jamiyat va talabalar bilan to‘g‘ri munosabat o‘rnata olish.
4.	 O‘zini boshqarish – ichki stress, qo‘rquv, xavotirni yengish qobiliyati.
5.	 Ijodkorlik – standart bo‘lmagan qarorlarni izlab topa olish

2-jadval: Psixologik tayyorgarlik bosqichlari
Bosqich Mazmun

O‘zini anglash O‘zining kuchli va zaif tomonlarini bilish; stressli vaziyatlarni anglash.

Emotsional intellektni rivojlantirish Ehtiroslarni idora qilish, boshqalar hissiyotini to‘g‘ri anglash va munosib javob 
berish.

Stress-menejment usullarini o‘rgatish Musiqa, nafas mashqlari, tartibli kun rejasi orqali ichki barqarorlikni ta’minlash.

Refleksiya mashqlari Kunlik yozuvlar, faoliyatni baholash, xulosa chiqarish orqali shaxsiy rivojlanishni 
ta’minlash.

Psixologik mashqlar va treninglar orqali shakllantirish. Rolli o‘yinlar: “Stress holatidagi o‘qituvchi”, 
“Muammoli vaziyatda qaror qabul qilish” va h.k.
1.	 Case-tahlil: Muammoli holatlarni tahlil qilish va yechim topish.
2.	 “Agar shunday bo‘lsachi…” mashqi: Turli xavfli vaziyatlar modellarini tahlil qilish.
3.	 Psixodiagnostik testlar: Shaxsiy xususiyatlar va stressga chidamlilik darajasini aniqlash.
4.	 Jamoaviy treninglar: Jamoaviy qaror qabul qilish va empatiyani rivojlantirish.

O‘qituvchi shaxsiyatida psixologik tayyorgarlikning ahamiyati. Bo‘lajak o‘qituvchi – nafaqat bilim beruvchi, 
balki rahbar, maslahatchi va muammoli vaziyatda yetakchi sifatida faoliyat yuritadi. Shuning uchun u psixologik 
barqaror, ishonchli, xavfni anglaydigan va o‘z hissiyotini boshqaradigan shaxs bo‘lishi zarur.

XULOSA VA TAKLIFLAR
Bo‘lajak o‘qituvchilarda riskologik kompetentlikni shakllantirish – ularning kasbiy tayyorgarligi uchun zaruriy 

shartdir. Ushbu kompetensiya o‘qituvchining murakkab, ziddiyatli va noaniq pedagogik vaziyatlarda profes-
sional qaror qabul qilishini ta’minlaydi. Shu sababli, oliy pedagogik ta’lim tizimida bu yo‘nalishda maxsus fanlar, 
trening modullari va amaliy mashg‘ulotlar ishlab chiqilishi zarur.

Pedagogik nuqtai nazardan riskologik kompetentlikni shakllantirish amaliy mashg‘ulotlar, mustaqil fikrlashni 
rivojlantirish, interfaol metodlar, psixologik qo‘llab-quvvatlash hamda hayotga yaqin ta’lim muhitini yaratish bilan 
uzviy bog‘liqdir. Bu jarayon bo‘lajak o‘qituvchini nafaqat bilimli, balki hayotiy vaziyatlarda ham to‘g‘ri va mas’uli-
yatli qaror qabul qiladigan professional shaxs sifatida tayyorlaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.03

19.00.00

01.00.00

